
Nik neuk ere Abuztuaren 12ko 

manifan parte hartu nuen. Donos-
tian irten ginen zezenen kontrako 
«corrida» ahalkegarriak salatzera. 

Ez ginen asko, zorigaitzez. La-
rehun bat omen, biharamoneko 
prentsak azaldu zuenez. Gazteak 
nagusi manifestarien artean. Beha-
rrik! Eta gure ondoan, neskatila 
gazte mordo bat. Biba zuek guz-
tiok! Oraindik ere gurean, are eus-
kaldunon artean ere, eta españolis-
moaren eraginez nabarmenki, 
onartua bide dago: festak = corri-
dak ekuazioa. Entzerruak gauza bat 
dira, ordea; eta pasodobletan oratu-
tako corridak beste bat. Baina gaur 
egun, «jolasteko» eta «ongi pasa-
tzeko», animalia bat torturapean 
akabatzea atsegin bide zaigu. 

Zer kalte egin digu, bada, zezen 
errukarriak guk gupidarik gabe, eta 
libertimendu hutsez, plaza borobil 
batean tortura dezagun? Zein gara 
gu bada animalien sofrikarioez jai 
odoltsu bat antolatzeko? Non da 
bada gizonaren «gaintasun» famatu 
hori? Labe krematorioetan ote? In-
kisizioetan? Beltzen eta langileen 
esplotazioan? 

Judutar-kristau tradizino hyper-
antropomorfiko eta harroan hezi ez 
diren herriek (Indiakoek, kasu), ez 
dute abereekiko mespretxu harro-
putz hori elikatzen. Animalien ka-
tean kokatzen dute beren burua. Eta 
Naturak errespetua merezi die. 

Guk, berriz, arima hilezkorra 
omen dugula-ta (animaliek ez, jaki-
na), oihanak soil ditzakegu lasai, 
itsasoak honda, lakuak idor, eta tra-
ba egiten diguten herriak oro osoki 
ezerezta. Hots, gure zibilizazio ha-
rroputz jasangaitz horren erakuska-
ri gorena eta argitsua dira zezenen 
torturaketa publikoa besterik ez 
diren corridak. Baina isil nadin. 
PPak eta gainerako fatxek horren 
maite duten "Fiesta Nacionalak", 
beste tratamendurik merezi baitu 
gugandik... 

Zinez, aberkideok: aski 


